
Abstract: The purpose of this paper aimed to introduce some sociological concepts coined by most prominent French sociologist Pierre Bourdieu since such terms as habitus, capital, symbolic violence, and field are rarely translated in the Mongolian language. Bourdieu’s works have a significant impact on the academic field in France and consider classics in disciplines across the social sciences and humanities.
In this paper, we summarized Bourdieu’s viewpoint on contemporary society, particularly on the social reproduction process, which work has focused research on the relation between education, family, and social class (Bourdieu and Passeron, 1977). From a sociological perspective, educational institution (schools, colleges or universities) plays a crucial role to reproduce social inequality and social exclusion. Cultural capital assumes one of the key aspects in the above process of social reproduction otherwise inequalities in cultural capital reflect inequalities in social class.

Оршил
Аливаа улсын Нийгмийн шинжлэх ухааны хөгжлийн ерөнхий зураглалаас юун түрүүнд тухайн улсын онцлог бүхий хэв шинжүүдийг (national stereotypes) ажиглах боломжтой байдаг. Учир нь тэдгээр хэв шинжүүд тухайн улсын онцлогт уялдсан онолын үзэл баримтлал болон судалгаа эрдэм шинжилгээний ажлын боловсруулагдах үйл явцыг харуулдаг гэхэд болно.
Франц улс нь Нийгмийн шинжлэх ухааны ялангуяа Социологийн шинжлэх ухааны салбарт “French theory” буюу онолын үзэл баримтлалын суурь ойлголтуудаараа өөрийн гэсэн өвөрмөц хэв маягийг бүрдүүлсэн. Өөрөөр хэлбэл Францын социологийг шинжлэх ухааны онолын үзэл баримтлалын хувьд «Багц таамаглалууд (set of hyphothesis) болон дэдуктив үр дүнд (deductives consequences) суурилсан çүй тогтлын системийн нэгдлүүдээс бүрэлддэг (Heilbron, 2015)» гэж үзэх нь байдаг.
2019 оны байдлаар хамгийн их иш татагдсан социологчдын бүтээлийн жагсаалтыг Пьерре Боурдие (1930–2002)54 Эмиль Дюркгейм55 зэрэг францын сонгодог болон  орчин  үеийн эрдэмтдийн бүтээл тэргүүлж байгаа нь 21-р зууны нийгмийн шинжлэх ухааны хөгжилд францийн социологийн онолын үзэл баримтлал тэргүүн эгнээнд луужингийн үүргээ гүйцэтгэсээр байгаагийн илрэл аж.56
Тэгвэл Франц улсын Социологи цаашлаад нийгмийн шинжлэх ухааны салбарын өнөөдрийн дүр зургийг Пьерре Боурдиегийн (1930–2002) онолын үзэл баримталгүйгээр
53 Монгол хэлний орчуулгын үндсэн аргад шинжлэх ухааны нэр томъёо, хүний нэр буюу оноосон нэр, үндэстний онцлог үгүүдийг орчуулахдаа үсэглэх, дуудлагаар галиглах буюу транспитерал болон транскипи аргуудыг ашигладаг (Чулуунбаатар, 2015). Иймд эрдэмтэний нэрийг франц хэлнээс үсэглэх аргачлалаар орчуулбал Пьерре Боурдие харин дуудлагаар галиглан орчуулбал Пьер Бордо гэж орчуулагдна. Энэхүү өгүүлэлд Пьерре Боурдие буюу оноосон нэрний үсгүүдийг хувиргахгүйгээр үсэглэн орчуулсан хувилбарыг сонгон ашигласан.
54       Cited by 169991
55       Cited by 743751
56 Highly Cited sociologist according to their Google Scholar Citations public profiles: Retrieved from https://scholar.google.com/citations?mautho rs=label%3Asociology&hl=en&view_op=search_authors

төсөөлөх боломжгүй гэхэд хэлсдэхгүй. Тэрээр 20-р зууны төгсгөл үеэс нэрлэгдэх орчин үеийн гэсэн тодотголтой хамгийн нөлөө бүхий франц социологич, философичдын нэг юм.
Өөрийн онолын ерөнхий чиг хандлагыг “Constructivist structuralism”, “Structuralist constructivism” эсвэл “Genetic structuralism” гэх зэргээр тодорхойлcон Пьерре Боурдиегийн социологийн онцлог нь нийгмийн (social structures) болон хувь хүний оюун санааны бүтцүүдийн хоорондын уялдаа холбоог социологийн мөн философийн уламжлалт онол, арга çүйд тулгуурлан харуулахад чиглэсэн » 57 хэмээн үзэх судлаачид ч байдаг.
Түүний амьдралын намтрыг зурвасхан сөхвөл тэрээр 1930 оны 8-р сарын 1- нд Францын “le Bйarn” бүсийн “Denguin” нэртэй хотод энгийн ажилчин ангийн гэр бүлд төрсөн. Ахлах сургуулиасаа Парист байрлах улсынхаа хамгийн нэр хүнд бүхий ахлах сургууль болох “Lycйe Louis-le-Grand”58-д суралцсан үйл явдал түүний хувьд шинэ нийгмийн орчинтой танилцах эхлэл байв. Учир нь энэхүү шинэ орчин бол анх байгуулагдсан 1563 оноос өнөөдрийг хүртэл үндсэн сургалтын агуулга болох нийгмийн оюун санааны элит хэсгийг бэлтгэх гэсэн мөн чанараа хадгалж үлдсэн боловсролын байгууллагуудын нэг юм. Улмаар үргэлж шилдэг сурагч байсан тэрээр 1951 онд хамгийн нэр хүнд бүхий шилдэг их сургуулиудын нэг École Normale Supйrieure- ийн философийн ангид элсэн суралцсан нь түүний хувьд нөгөө л “Элит” хэмээх тодотгол бүхий нийгмийн хүрээлэлтэй дахин нүүр тулсан явдал байв.
Эгэл жирийн ажилчин ангиас гаралтай Боурдиегийн хувьд тус улсын нийгмийн бүхий л салбарын, ялангуяа оюун санааны элит гэж нэрлэгдэх тэр орчинд дасан зохицох үйл явц үнэндээ тэрхүү бүлгийн соёлын дадлуудыг (оюутнуудын чөлөөт цагаа өнгөрөөх хэлбэрүүд: театр, уран зохиол, уран зураг, сонгодог хөгжим гэх мэт) танин мэдэх, цаашлаад тэрхүү соёлын дадлуудад суралцах (философи, улс төрийн гэх мэт клубын гишүүнээр элсэх, тухайн орчинд хэрэглэгдэж буй хэлийг эзэмших гэх мэт) үйл явц байсан.
Иймдээ ч École Normale Supйrieure-д өнгөрүүлсэн оюутны эдгээр жилүүд нь түүний ирээдүйн анги, нийгмийн давхарга, нийгмийн тэгш бус байдал, боловсрол, хувь хүний нийгэмшилтийн асуудлыг хөндсөн социологийн судалгааны ажлуудын үндсэн суурь өгөгдлийг тавьж өгсөн гэж үзэж болно.
Боурдие 1958-1960 Алжирт цэргийн албаны томилолтоор байх хугацаандаа их сургуульд филисофийн багшийн алба хашихын сацуу хамгийн анхны угсаатан зүйн судалгаануудаа 1958– 1962 оны хооронд үргэлжилсэн “Алжирын дайны”59 үеүдэд хийсэн байдаг. Энэхүү угсаатан зүйн судалгаануудын үр дүн нь түүний анхны ном болох “Алжирын Социологи” (1958) байсан. Тус бүтээлд Алжир дахь Бэрбэр (Berber) үндэстний төлөөлөл болсон Кабилчуудын (Kabyle people) нийгэм, соёлын харилцаа болон бүтцэд дүн шижилгээ хийсэн нь Боурдиегийн социологийн карьерын эхлэл байсан гэдэг.
1960 онд Францад иргэн ирсэнийхээ дараа тэрээр Раймонд Арон (1905-1983)60-ны туслахаар ажиллаж, 1964 онд Ecole des Hautes Études en Sciences Sociales-ын судалгааны захиралын албыг хашсан ба энэ үеэс нийгмийн шинжлэх ухааны судалгааны тогтмол сэтгүүл болох “Actes de la recherche en sciences sociales” сэтгүүлийг бий болгосоноор социологийн судалгааны бүтээлийг олон нийтэд түгээх ажлaa эхлүүлсэн. 1968 онд Раймонд Ароны байгуулсан Европын социологийн төв (Centre de Sociologie Européenne)- ийн захиралаар сонгогдсон тэрбээр 2002 он хүртэл тус төвийн үйл ажиллагааг удирдсан байдаг.61
57	Ritzer,G (2003) Contemporary Sociological Theory and its Classical Roots: The Basics. New York; McGraw-Hill p245
58	Le lycйe Louis-le-Grand : Retrieved from https://Боурдие .louislegrand.fr/le-lycee/presentation/
59	Алжирын дайн буюу Алжирын хувьсгал гэж нэрлэгдэх үйл явдал нь Франц болон Алжирын хооронд 1954-1962 онуудад үргэлжилсэн тулаан ба тус дайнаар Алжир улс өөрийн тусгаар тогтнолыг олж авсан байдаг. Retrieved from https://en.wikipedia.org/wiki/Algerian_War
60	Рэймонд Клод Фердинанд Арон (Raymond Claude Ferdinand Aron) нь 20-р зууны Францын нэр хүнд бүхий гүн ухаантан, социологч, улс төр судлаач, сэтгүүлч юм.
Retrieved from https://en.wikipedia.org/wiki/Raymond_Aron
61	Biographie de Pierre Bourdieu: Retrieved from https://Боурдие .franceculture.fr/personne/pierre-bourdieu

I. Боурдиегийн социологийн зарим онолын ойлголтууд
Reflexive sociology буюу Боурдиегийн соöиологийн судлах çүйлийг тэрээр « Practice » гэж тодорхойлсон. Учир нь нийгмийн амьдрал нь өөр өөр төрлийн харилцаа холбоо бүхий практикаар нөхцөлддөг гээд бодит байдалд тэрээр зөвхөн практик л оршино гэдэгт итгэж байсан. Иймдээ ч Пüерре Боурдие  нийгмийн шинжлэх ухааны салбарт « Bourdieusien »62    гэж нэрлэгдэх xабитус (habitus)63, нийгмийн дахин үйлдвэрлэлт (social reproduction), соёлын капитал (cultural capital), зөөлөн хүч (symbolic violence), нийгмийн ноёлол, (social domination) нийгмийн тадбар (social fields) çэрэг өөр бусад онолын ойлголтуудыг соöиологийн өнöгөөс дахин танилцуулан хөгжүүлсэн. Дээр дурьдсан зарим ойлголтуудаас тайлбарлан хүргэвэл :
Xабитус (habitus)
Хабитусыг хувь хүний оршихуйтай холбож тайлбарлахдаа тэрээр субъект амьдралынхаа турш нийгмийн өөр өөр байр суурийн дагуу тодорхой нөхцлүүдийг олж авдаг хэмээн үздэг. Боурдиегийн үзсэнээр нийгмийн орон зайд байрлах талбар бүр, капиталын түвшин бүр тодорхой нэг амьдралын нөхцөлтэй холбогдсон байдаг. Үүнийг өөрөөр “Ангийн нөхцөл” гэж нэрлэж болно. Эдгээр өөр хоорондоо ялгаатай нөхцөлүүдэд тулгуурлан хабитус бүрэлдэх ба тухайн нөхцөлүүд материаллаг болон симболик хэрэгцээний туршлагаар хэлбэрждэг. Эдгээр субьектив нөхцөлүүд нь өнгөрсөн туршлагууд дээр суурилсан практик буюу дадал болсон үйл ажиллагаануудаар илэрдэг. Өөрөөр хэлбэл дээр дурьдсан нөхцөлүүд илүү нарийвчлалтайгаар бие хүний өдөр тутмын “суурь өгөгдлүүд болох ярих, алхахаас эхлээд бодох, мэдрэх, хариу үйлдэл үçүүлэх хүртэл хэв маягийг тодорхойлдог” (Le Sens pratique,1980, p.45).64
Энэ хүрээнд хабитусыг бие хүний ухамсаргүйн түвшинд орших түүний зан төлөв, оюун санааг чиглүүлж байдаг хэм хэмжээнүүдийн нийгэмшсэн цогц гэж ойлгож болох юм.
Иймдээ ч хувь хүний гэх шинж чанараас ялгаатай нь хабитус өөрийн мөн чанарыг нийгмийн харилцан үйлчлэл дунд олдог бa нэг хүнд харъяалагдах хабитус тодорхой нэг нийгмийн бүлгийн нэг хэсэг байдлаар ч бас илэрхийлэгддэг.
Соёлын капитал (cultural capital)
Боурдие нийгмийн ангийн талаарх онолдоо Карл Марксаас эхлэлтэй капиталын талаарх ойлголтыг өөрийн онолын үзэл баримтлалтай уялдуулан дахин хөгжүүлсэн. Ингэхдээ нийгмийн анги нь эдийн засгийн капитал, нийгмийн капитал буюу нийгмийн анги давхаргын шатлалд байрласан байдал65, соёлын капитал болох боловсрол, мэдлэг, ур чадварууд эсвэл нийгмийн гишүүдийн сонголтыг тодорхойлж байдаг мэдрэмжүүд (tastes) болон дээр дурьдсан бусад капиталуудыг илэрхийлэхэд хэрэглэгдэж буй бэлэгдлийн хэрэгслүүдийг багтаасан симболик капиталуудаар тодорхойлогддог гэжээ.
Тэрээр нийгмийн, эдийн засгийн гэх бусад капиталын хэлбэрүүдээс соёлын капиталд илүү ач холбогдол өгөхдөө соёлын капиталын дараах гурван хэлбэрийг нэрлэсэн байдаг. Үүнд:
· Биежсэн төлөв (embodied state) буюу соёлын хандлагууд болон дадлуудыг өөрийг болгон суралцсан байдал. Энэ хэлбэрт боловсрол, мэдлэг, мэдрэмж зэрэг орохоос гадна албан ёсны боловсрол эзэмшилтийн хэлбэрүүд ч багтана.
· Обüектжсэн төлөв (objectified state) буюу ном, уран çураг эсвэл тансаг дээд çэрэглэлийн
машины цуглуулга гэх мэт материаллаг соёлын эд зүйлсийн хэлбэрээр орших ба энэхүү
62	Пьерре Боурдие гийн онолын үзэл баримтлалын урсгал чиглэлийг өрнөдийн судлалд нэрэлсэн нэршил.
63	Энэхүү нэр томьёолол нь нийгмийн бүлгүүдийн зохион байгуулалт болон бие хүний зан төлөв буюу биеэ авч явах байдал (behavior) хоорондын уялдааг илүү сайн ойлгох боломж олгодог.
64	1980 онд хэвлүүлсэн “Le Sens pratique” бүтээлд Боурдиег нийгэмшил болон нийгмийн дахин үйлвэрлэлийн үйл явцад дүн шинжилгээ хийсэн. Тус бүтээлд xабитусын тухай ойлголтыг бие хүний нийгэмшилд нөлөөлөгч хүчин зүйл болохын нь хувьд авч үздэг.
65		Жишээлбэл нийгмийн сүлжээ (ашигтай), итгэлцэл, ёс суртахуун зэрэг бусад нийгэмд бодитойгоор оршин нөлөөлж байдаг хүчин зүйлс нийгмийн капиталын төрөлд орох юм.

материаллаг хэрэгсэл нь бэлгэдлийн үнэ цэнээр хэлбэржсэнээр тухайн субьектийн нийгмийн байр суурийг илэрхийлэгч хүчин зүйлсийн нэг болж байдаг.
· Институцчилагдсан төлөв (institutionalized state) буюу аливаа нэг байгууллагаар дамжуулагдан албан ёсоор нийгэмд хүлээн зөвшөөрөгдсөн байдал. Үүний нэг тод жишээ нь боловсролын зэрэг, гэрчилгээ олгох замаар илэрхийлэгддэг аж.66
Улмаар соёлын капитал нь нийгэм дэх хүчний харилцаанд үндсэн үүргийг гүйцэтгэдэг ба энгийнээр хэлбэл Боурдие нь соёлын капиталын ойлголтоороо дамжуулан нийгмийн тэгш бус байдалд хариулт өгөхийг зорисон. Иймдээ ч соёлын материаллаг агуулгаас эхлэлтэй энэхүү капиталын бэлэгдлийн хэлбэрт нийгмийн тэгш бус байдлын үндсэн шалтгаанууд нуугддаг байна.
Зөөлөн хүч (symbolic violence)
Нийгмийн тэгш бус байдал болон нийгмийн гишүүд хоорондын хүчний харилцааг тайлбарлахад ашиглагддаг Боурдиегийн  социолгийн  өөр  нэг  чухал  ойлголт  нь  зөөлөн  хүч (symbolic violence) юм.
Зөөлөн хүч гэдэг нь нийгмийн нэг бүлэг бусад бүлгүүдэд өөрийн шалгуур (standards), сонголт (choices), үзэл бодол (opinions), зан үйлийг (behaviors) хууль ёсны, бүх нийтийн мэт харагдуулан тулгаж буй нийгмийн ноёрхлолын механизмыг хэлнэ.67
Бие хүний оюун санааны бүтцэд зөөлөн хүч (symbolic violence) нэвтэрсэний улмаас бие хүн нийгэмд ноёлогч бүлэгт тааламжтай буюу эерэг хариу үйлдэл үзүүлэх байдлаар тэрхүү ноёлолын хүчийг хүлээн зөвшөөрөхөд хүрдэг.68 Өөрөөр хэлбэл энэ нь нийгмийн эмх цэгц тогтох үйл явцтай нэгэн адил болохыг Боурдие тэмдэглэжээ.
Ухамсаргүйн түвшинд бүрэлдэх ноёлогч үзэл суртал тогтох энэхүү үйл явц нь тухайн нийгмийн гишүүний хувьд үл мэдэгдэх байдлаар бүрэлдэх ба улмаар нийгмийн гишүүд ноёлогч бүлгийн бүтээсэн тэрхүү иерархи (hierarchy) бүхий нийгмийг хэвийн гэж үзэн яг л байгаагаар хүлээж авсанаар түүнийг aлбан ёсны болгодог аж.
Тухайлбал боловсролын тогтолцоо нь нийгэмд үзэгдэх болон үл үзэгдэх соёлын ялгарлыг дахин үйлдвэрлэх замаар энэхүү зөөлөн хүчийг хэрэгжүүлэх гол механизм болдог байна. Дурын сурган хүмүүжүүлэх үйл явц ч өөрөө зөөлөн хүч хэмээн Боурдие үзсэн байдаг. Энэ ч утгаараа зөөлөн хүч нь хамгийн мэдрэгддэхгүй, анзаарагдахгй байдлаар нийгмийн гишүүдэд нөлөөлж байдаг тэрхүү нөлөөлөл юм.
II. Францын боловсролын систем ба Пьерре Боурдие гийн нийгмийн дахин үйлдвэрлэлийн онолын хэрэглээ
XV зуунаас XVI зуунд шилжих үеийг Францын түүхэнд сэргэн мандалтын (Renaissance de France) үе хэмээн тэмдэглэсэн байдаг. Энэхүү шилжилтийн үе нь улс төр, эдийн засаг, нийгэм болон оюун санааны амьдралд түүх соёлын томоохон өөрчлөлтүүдийг авчирсан гэж үздэг. Эдгээр үйл явцтай зэрэгцэн гарч ирсэн нэгэн үзэгдэл нь хүмүүнлэг хөдөлгөөн (humanist movement) буюу хүн төвт философийн69 үзэл баримтлал байсан. Сэргэн мандалтын үеийн энэхүү үзэл сурталд суурилан боловсролын албан ёсны институцуудын суурь тавигдсан ба үүний нэг нь 1530 онд Хааны коллеж гэж нэртэйгээр байгуулагдсан одоогийн Collиge de France буюу Францын оюун санааны төв болсон томоохон боловсролын институт юм70.
66	Bourdieu, P. (1986) The forms of capital. In J. Richardson (Ed.) Handbook of Theory and Research for the Sociology of Education (New York, Greenwood), p241-258.
67	Bourdieu, P. (1970), La reproduction, Les йditions de Minuit, Paris, p56-67
68	Ibid., p.125
69	Хүн болон түүнд хамаарах үнэт зүйлсийг бүхий л зүйлийн төвд байрлуулах философи.
70	Шинжлэх ухааны бүхий л салбарын үе үеийн шилдэг эрдэмтэн судлаачид Collиge de France-той өөрсдийн оюун санааны амьдралаа холбосон

Бүх нийтийн боловсрол нийгэмд чухал ач холбогдолтой асуудал хэмээн францын хувьсгалын (Rйvolution franзaise,1789) эхэн үеэс эхлэн тооцогдох болсон71. Улмаар Наполеон Бонапартын (1804-1814)72 засаглалын үед боловсролын байгууллагуудад католик сүмийн зарчмуудыг дагаж мөрдөх ёстой гэсэн заалт хэрэгжиж эхэлсэн юм. 73 Шашны сургуулиудын үйл ажиллагаа сэргэсэн энэ үед энгийн ажилчин ангиас гаралтай хөвгүүдэд дундаас дээш түвшний боловсрол эзэмших боломж хомс байсан төдийгүй охидын хувьд сургуульд явах эрхгүй байсан aж. 1850 оны шинэ хуулиар La loi Falloux (1850) хот бүрт охидын болон хөвгүүдийн нэг нэг сургуультай байхаар хуульчилсан нь боловсролын хүртээмжийг нэмэгдүүлсэн ач холбогдолтой байсан ч охидын сургуулиуд нийгмийн боломжтой хэсэгт л нээлттэй байсан. 1878 онд залуу охидыг дунд болон ахлах сургуульд хамруулах санаачлагыг боловсрлын шинэ хуулинд оруулсан. Ингээд Францыг боловсролын систем дэх орчин үеийн бодлогын суурь болох сургууль хүйс үл харгалзан бүх нийтэд нээлттэй, заавал эзэмших, үнэ төлбөргүй болон ямар нэгэн шашны үзэл суртлаас ангид байх үзэл суртал 1866 оноос эхэлсэн ч бодит биелэлээ 19-р çууны сүүл үед хийгдсэн « Les lois Ferry 1880 » хуулийн хэрэгжилтээр олсон юм.
Дайны дараах « Baby-boom »74 үзэгдэлтэй холбоотойгоор бүх шатны боловсролд хамрагдах массын огцом өсөлтийн нөлөөгөөр 1933- 1968 онуудын хооронд Vichy-ын бодлогоор75 үнэ төлбөртэй байсан сургуулийг дахин үнэ төлбөргүй болсон байдаг.    Энэхүү үйл явдал нь    тус улсын боловсролын салбар сургуулийн хүртээмжийг нэмэгдүүлэх нийгмийн хэрэгцээ шаардлагатай тулгарсаны илрэл байв. Энэ үеэс эхлэн боловсролын үзэл сурталд боловсролын тэгш байдлыг хангах нь сургуулийн жинхэнэ ардчилсан хэлбэр гэсэн хандлага давамгайлжээ.
Иймдээ ч боловсролын бүх нийтийн хүртээмжийг нэмэгдүүлсэнээр нийгмийн ангийн давхаргаас улбаатай ялгаварлан гадуурхалтыг үгүй болгох ингэснээр боловсрол эззэмшилтийн үйл явц нь зөвхөн хувь хүний хичээл зүтгэл дээр суурилан хүн бүхэнд ижил тэгш боломжийг олгох явдал байв.
Гэсэн хэдий ч Пьерре Боурдие болон Жон-Клауд Пассерон нар 1964 оноос эхлэн дээд боловсролд эзэмшигчдийн дунд нийгмийн ажилчин ангийн эзлэх хувь харьцангуй бага байсаар байгааг их дээд сургуулийн хэл шинжлэл болон нийгмийн ухааны чиглэлээр 1960-1963 онуудын хооронд суралцагч оюутнуудын дунд хийсэн судалгаагаараа харуулсан.76 Тэд энэхүү судалгаагаар боловсролын систем суралцагсдын нийгмийн статусыг нийгмийн иерархид хууль ёсны байдлаар хүлээн зөвшөөрүүлэх байдлаар нийгмийн схемийг дахин үйлдвэрлэдэг болохыг харуулсан. Пьерре Боурдие гийн хувьд « Les hйritiers : Les йtudiants et la culture (1964) »77, « La Distinction : Critique sociale du jugement (1979) »78 зэрэг бүтээлүүддээ 20-р зууны дунд үеэс эхлэлтэй Франц улсын боловсролын системд үүссэн энэхүү нийгмийн суурь үзэгдэл болох нийгмийн давхаргаас хамааралтайгаар боловсролын системээр дамжин хэрхэн
байдаг. Пьерре Боурдие 1982-2001 онуудад Collиge de France социолгийн тэнхимд профессорын алба хашсан байдаг.
71	Franзois Lebrun, Jean Quйniart et Marc Venard, Histoire gйnйrale de l’enseignement et de l’йducation en France, 1480-1789, tome 2, Perrin, 2003.
72	1804-1814 Наполеон Бонапартын Франц улсыг удирдсан он жилүүд.
73	Jacques Verger, Culture, enseignement et sociйtй en Occident aux XIIe et XIIIe siиcles, Presses universitaires de Rennes, 199, p. 25
74  Дэлхийн 2-р дайны дараагаар 1945-1955 оны хооронд төрөлтийн тоо огцом өссөн үзэгдлийг « baby-boom » хэмээн нэрэлсэн байдаг. Франц улсын тухайд 1880 оноос хойш бага байсан төрөлтийн тоо дайны дараагийн жилүүдээс 1965 он хүртэл хурдацтайгаар өссөн үзүүлэлт байдаг. Үүнтээ холбоотойгоор
боловсролын салбарт суралцагсдын тоо 1954-1968 хооронд 7,7 саяаас 12 саяас илүү гарсан байна (Jean-Franзois Condette, 2012). Энэхүү үзэгдлийг нийгмийн шинжлэх ухаанд боловсролын салбарын тоон ардчилалын (quantitative democratization) үйл явц хэмээн тэмдэглэдэг (Antoine Prost,1986).
75 1940 -1944 оны хооронд дэлхийн хоёрдугаар дайны үеэр Францын засгийн газрыг удирдагч байсан Филипп Пэтайн (Philippe Pйtain) хэрэгжүүлж байсан улс төрийн дэглэмийг хэлнэ.
76 Үндэсний статистикийн хүрээлэнгээс (INSEE) гаргасан статистик мэдээлэл болон Пиер Боурдие, Жон-Клауд Пассерон нарын удирдлагаар Парнс, Лилль хотуудын оюутнуудын дунд урьдчилсан чанарын судалгаа хийгдсэн ба Европын социологийн төвийн хүрээнд нэгдсэн үр дүн бүхий цогц судалгааны үр дүнг танилцуулсан байдаг.
77 BOURDIEU Pierre, PASSERON Jean-Claude (1964), Les Hйritiers. Les йtudiants et la culture, Paris, Minuit, coll. « Le sens commun »
78 International Sociological Association voted Distinction as one of the ten most important sociology books of the 20th century.
https://Боурдие .bing.com/videos/search?q=Distinction+Bourdieu&view=detail&mid=3266629FE0360D01B2603266629FE0360D01B260&FO
RM=VIRE

нийгэмд тэгш бус байдал дахин үйлдвэрлэгдэж буйд дүн шинжилгээ хийсэн. Түүнчлэн дээрх нийгмийн асуудлыг онолын түвшинд социологийн үндсэн цөм судлагдахуун асуудал болгон олон нийтийн дискурсыг энэ сэдвийн хүрээнд идэвхижүүлсэн гэхэд болно.
Нийгмийн тэгш бус байдлын дахин үйлдвэрлэлийн үйл явц нь бие хүний нийгмийн гарал үүсэлтэй холбогдож буй шалтгаануудын нэг тухайн субьектэд харьяалагдах соёлын капитал аж.
Нийгмийн, эдийн засгийн, соёлын гэх эдгээр капиталууд нь харилцан хамааралтайгаар нийгмийн дахин үйлдвэрлэлтийн үйл явцад нөлөөлөх боловч соёлын капиталыг гол хүчин зүйлээр нэрлэсэн байдаг. Өөрөөр хэлбэл дээд, дунд, ажилчин ангиудын соёлын капиталын ялгаа нь нийгмийн тэгш бус байдал дахин үйлдвэрлэгдэх шалтгаан болох юм. Энэхүү нөхцөлд соёлын капиталаас үүдэлтэй соёлын дадлууд болон үнэлэмжүүд өөрсдийн хүлээн зөвшөөрөгдөх хэлбэрээрээ ангилагдан тодорхой иерархины (hierarchy) нэг хэсэг болно. Ийм байдлаар зарим соёлын салбарууд язгууртных (сонгодог урлаг) харин өөр нэг хэсэг нь бүх нийтийнх (кино, дуу, комик гэх мэт) гэсэн тодотголд хамаарагддаг. Энэ бол бие хүн соёлын практикуудаар дамжуулан өөр ангиудаас ялгарах замаар нэг ангид нэгдэх үйл явц юм. Үүнийг Боурдие тайлбарлахдаа “нийгмийн нэг анги өөрийн бодит байдлаас илүүтэйгээр харагдаж буй байдлаараа, [...] өөрийн бүтээмжит байр сууриас илүүтэйгээр хэрэглээгээрээ79 тодорхойлогддо г” гэжээ (La distinction, 1979, p.352).
Энэ байдлаар Боурдиегийн социологийн анализ эрх чөлөө (libertй), тэгш эрх (йgalitй), эв нэгдэл (fraternitй)-ийг эрхэмлэх бүгд найрамдах улсын үзэл суртал нь бодит байдалд ангийн ялгавартай байдал, нийгмийн шилжих хөдөлгөөний саармагжилт, арьс өнгөөр ялгаварлан гадуурхалттай мөргөлдсөн тухайн цагийн Францын нийгмийг шүүмжилж байсанд оршино.
Олон нийтийн дунд байдаг нийтлэг ойлголтын хүрээнд (common sense) боловсролын систем нь бүх нийтэд нээлттэй байж нийгмийн тэгш байдлыг хангахад оршдог хэмээн бид итгэдэг. Хувь хүний хичээл зүтгэлд (merit) суурилсан гэх үзэл суртал бүхий орчин үеийн боловсролын систем нь боловсрол эзэмших бүрэн эрх чөлөөг хүн бүрт ижил тэгш олгоход чиглэсэн гэх болов ч бодит байдалд тэрхүү боловсролын чанарын ойлголт бидний хүлээлтээс зөрүүтэй байх нь элбэг. Франц улсын хувьд л гэхэд улсын гэсэн тодотголтой дээд боловсролын байгууллагууд нь бүх нийтэд үнэ төлбөргүй80 болов ч эдгээр дээд боловсролын институцууд нь нэр хүндийн зэрэглэлээрээ хоорондоо их сургууль (universitй) болон дээд сургууль (йcole supйrieure) гэсэн хоёр нэршлээр ялгагддаг. Жирийн их сургуульд франц сурагчид ямар нэгэн шалгалтгүйгээр өөрийн сонирхож буй чиглэлийн дагуу хүсэлт тавьсанаар элсэн суралцах эрхтэй байдаг. Харин дээд сургууль гэх тодотголтой сургуулиудад орохын тулд тусгай хөтөлбөр бүхий сургалт (Classe prйparatoire aux grandes йcoles) -анд 3 жил хамрагдсаны дараа шалгалт өгч тэнцсэн тохиолдод л суралцах боломжтой байдаг. Энэ тохиолдолд хүн бүр дээд боловсрол эзэмших эрхээр хангагдах боловч нэр хүнд бүхий “чанартай” өөрөөр бол бүх нийтэд хүлээн зөвшөөрөгдөж буй боловсрол нь зөвхөн шаардлага хангасан тэрхүү нийгмийн бүлэгт л нээлттэй болохыг харуулж байна.
Тэгвэл дээрх нөхцөл байдалд уялдан нийгмийн гишүүдийн хувьд хэрхэн тэдгээр шаардлагад нийцэх боломжтой вэ? гэсэн асуулт гарч ирж байгаа юм.
Үнэндээ боловсролын салбарийн байгууллагуудын хооронд дахь энэхүү иерархи (hierarchy) нь ихэнх улс оронд адил төстэй хэлбэрээр хувийн болон улсын тодотголоос хамаарсан нэр хүнд, мөнгө, хүчний харилцаан дээр суурилан оршиж буй нь боловсролын систем нийгэмд тэгш бус байдлийг тогтсоосон шаардлага, шалгууруудаараа дамжуулан хууль ёсны болгох замаар дахин үйлдвэрлэж байгааг баталсан Боурдиегийн анализын өнөөдрийн нэгэн давхцалыг харуулдаг.
79	Хувцаслалт, гэрийн дотоод тохьжилт, чөлөөт цагаа өнгөрөөх хэв маяг, аялал гэх мэт.
80	Бүртгэлийн хураамж болох 150-250 еврог суралцагсад төлдөг.

Дүгнэлт
Дүгнэн бичихэд Боурдиегийн онолын үзэл баримтлал нь орчин үеийн францын социологийн нэгэн гол урсгалуудын төлөөлөл төдийгүй түүний социологийн чиг хандлага өнөөдрийн францын их дээд сургуулиуд дахь нийгмийн шинжлэх ухааны салбарын сургалт, судалгааны ажлуудад голлох байр суурийг эзэлдэг.
Өөрийн гол бүтээлүүдийн нэг болох “Ялгарал” (La Distinction, 1979) номондоо тэрээр хэрхэн нийгмийн орон зайнд нийгмийн гишүүдийн байр сууриуд нь өөр хоорондоо ялгаа бүхий капиталын харилцан адилгүй давтагдашгүй хослолтой холбогдон бие хүний хабитусыг бий болгон улмаар тухайн бие хүний амьдралын хэв маягийг тодорхойдох байдлаар нийгмийн ялгаралыг ил болгон харуулдаг болохыг тайлбарласан.
Боурдиегийн үзсэнээр нийгмийн тэгш бус байдлын дахин үйлдвэрлэлд бие хүн өдөр дутмын амьдралын практикууд болох хүнсний хэрэглээний худалдан авалт, хичээллэх спортын сонголтууд үүгээр ч зогсохгүй ярих, бодох, сэтгэх хэлбэрээрээ дамжуулан нийгмийн байр сууриа хүлээн зөвшөөрсөнөөр идэвхитэйгээр оролцдог байна. Уг санаа нь нийгмийн амьдрал практикаар нөхцөлдөөд зогсохгүй хүний сайн дурын зан үйл ч практик байдаг гэх түүний социологийн үндсэн санааг илэрхийлдэг.
Энэ мэтээр түүний онолын ойлголтууд бидэнд нийтлэг ойлголтын хүрээнд тайлбарлагддаг нийгмийн асуудлуудыг социологийн өнцгөөс хувь хүний оюун санааны болон нийгмийн бүтэц хоорондын хүчин зүйлүүдийн хамааралтайгаар авч үзэн дүн шинжилгээ хийх боломжийг олгох юм.

